
“TARBIYA” DARSLARINI 
TASHKIL ETISH 
TEXNOLOGIYALARI

Boltayeva Marjona Oybek qizi

Samadova Mahbuba Nutfullo qizi
Buxoro davlat pedagogika instituti 2-bosqich magistranti

Annotatsiya: Ushbu maqolada tarbiya jarayonining o‘ziga xosligi, bugungi kunda “Tarbiya” darslarini tashkil etishda 
ta’lim texnologiyalarining o‘rni va ahamiyati, o‘quvchilarning darslarga bo‘lgan qiziqishini yanada oshirish, o‘zlashtirish 
darajasini yaxshilash, o‘quv-biluv faoliyatida ta’lim texnologiyalaridan foydalanish natijasida dars jarayonida samarador-
likka erishish haqidagi fikr va mulohazalar yoritib o‘tilgan. Ta’lim texnologiyalarining paydo bo‘lish tarixi, “Tarbiya” fanidagi 
ahamiyati, shuningdek, keys texnologiyasini “Tarbiya” fani darslarida qo‘llash orqali o‘quvchilarning mustaqil fikrlash, 
muammolarga keng qamrovli yechim topish hamda jamoa bilan hamkorlikda ishlash ko‘nikmalarini shakllantirish mum-
kinligi asoslab berilgan.

Kalit so‘zlar: Ta’lim, tarbiya, rivojlanish, texnologiya, metod, konflikt, usul, ta’minot, badiiy asar, umumiy o‘rta ta’lim, 
didaktik model, integrativ ta’lim, refleksiv faoliyat, kognitiv rivojlanish, interfaol metod, pedagogik texnologiyalar, ta’lim 
samaradorligi.
Abstract: This article discusses the specific features of the educational process, the role and importance of educational 
technologies in organizing “Education” lessons, as well as ideas and considerations for increasing students’ interest in 
lessons, improving their level of achievement, and enhancing the effectiveness of the learning process through the use 
of educational technologies in educational activities. The article also substantiates the history of the emergence of edu-
cational technologies, their significance in the subject of “Education”, and the possibility of developing students’ indepen-
dent thinking, comprehensive problem-solving, and teamwork skills through the application of case-study technology in 
“Education” lessons.

Key words: Education, upbringing, development, technology, method, conflict, provision, work of art, general secondary 
education, didactic model, integrative education, reflective activity, cognitive development, interactive method, pedagog-
ical technologies, educational effectiveness.
Аннотация: В статье рассматриваются особенности воспитательного процесса, роль и значение образовательных 
технологий в организации уроков “Воспитание” на современном этапе, а также идеи и подходы, направленные 
на повышение интереса учащихся к занятиям, улучшение уровня усвоения учебного материала и повышение 
эффективности образовательного процесса посредством использования образовательных технологий в учеб-
но-познавательной деятельности. Также обосновываются история возникновения образовательных технологий, 
их значение в предмете “Воспитание”, а также возможности формирования у учащихся навыков самостоятель-
ного мышления, комплексного решения проблем и работы в команде посредством применения кейс-технологий 
на уроках “Воспитание”.

Ключевые слова: Образование, воспитание, развитие, технология, метод, конфликт, обеспечение, художе-
ственное произведение, общее среднее образование, дидактическая модель, интегративное образование, реф-
лексивная деятельность, когнитивное развитие, интерактивный метод, педагогические технологии, эффектив-
ность образования.

KIRISH
Tarbiya jarayoni ko‘p qirrali jarayondir. Tarbiya darslarini tashkil etishda ham ta’lim beruvchi va tarbiyala

nuvchi shaxsi o‘rtasidagi o‘zaro hamkorlik muhim ahamiyat kasb etadi. Hozirgi zamonaviy ta’lim tizimida har 
bir fan va o‘rganilayotgan mavzuni texnologiyalashtirish, o‘quv-biluv faoliyatini texnologik yondashuv asosida 
tashkil etish dolzarb ahamiyat kasb etmoqda. 

O‘quv fanlarini texnologiyalashtirish XX asrning 80-90-yillaridan boshlab dunyoning rivojlangan davlat-
lari ta’lim tizimida qo‘llanilib kelinmoqda. Tarbiya jarayoni yoshlikdan inson ongiga singdiriladigan jarayon 

hisoblanib, u dastlab oila muhitida shakllanadi, keyinchalik maktabgacha ta’lim va tarbiya, umumiy o‘rta, o‘rta 
maxsus, professional hamda boshqa ta’lim turlarida ta’lim bilan uzviy bog‘liq holda rivojlanadi.

MAVZUGA OID ADABIYOTLAR SHARHI
Hammamizga ma’lumki, tarbiya inson hayotining ajralmas tarkibiy qismi hisoblanadi. Tarbiya yordamida 

shaxsning ma’naviy-axloqiy fazilatlari shakllanib boradi. Tarbiya jarayoni o‘zaro bog‘liq bo‘lgan ikki faoliyat 
tizimini o‘z ichiga oladi: o‘qituvchi faoliyati va o‘quvchi faoliyati tizimi. Tarbiya jarayonida o‘quvchining ongi 
shakllanib boradi, his-tuyg‘ulari rivojlanadi. Shuning uchun ham tarbiya masalasi bugungi kunda o‘z dolzarbligi 
va ahamiyatini yanada oshirib bormoqda.

O‘zbekiston Respublikasi Prezidentining 2023-yil 20-apreldagi PQ-128-son1 “Ilmiy-metodik va tadqiqot 
ishlari sifatini oshirish orqali ta’lim tizimini kompleks rivojlantirishni jadallashtirish bo‘yicha chora-tadbirlar 
to‘g‘risida”gi qarorida ta’lim jarayoniga innovatsion pedagogik texnologiyalarni joriy etish, zamonaviy talablar 
hamda jamiyat ehtiyojlariga javob beradigan raqobatbardosh kadrlarni tayyorlash masalalariga alohida e’tibor 
qaratilgan.

Shuningdek, O‘zbekiston Respublikasi Prezidentining 2022-yil 11-maydagi PF-134-son2 “2022-2026-yillarda 
maktab ta’limini rivojlantirish bo‘yicha milliy dasturni tasdiqlash to‘g‘risida”gi farmonida ham ta’lim tizimini rivoj
lantirish, o‘quvchilarning qobiliyati va qiziqishlarini oshirishga alohida e’tibor qaratilgan.

Respublikamizning yetakchi olimlari tomonidan ham maktab ta’limini takomillashtirish, o‘qitiladigan fanlar 
va dars jarayonlarining samaradorligini oshirish, ularning mazmunini boyitish hamda ta’lim texnologiyalarini 
qo‘llashning nazariy va amaliy ahamiyatiga oid ilmiy-uslubiy tadqiqotlar olib borilgan. Jumladan, R.Sh. Axlid-
dinov tomonidan respublikamizda maktab ta’limi tizimini boshqarish xususiyatlari, E.E. Nabiyev tomonidan 
umumiy o‘rta ta’lim maktablarida ta’lim sifati va samaradorligini ta’minlashga yo‘naltirilgan jarayonlarni tashkil 
etish va boshqarish, O. Jabborova tomonidan individual yondashuv texnologiyasi, S.H. Tursunpo‘latova 
tomonidan ta’lim muassasalarida boshqaruv usul va uslublarini takomillashtirish, J.Ye. Yo‘ldoshev tomonidan 
O‘zbekiston Respublikasi ta’lim taraqqiyoti, istiqbollari va yangilanish masalalari, M. Mirqosimov tomonidan esa 
maktabni boshqarishning nazariy va pedagogik asoslari ishlab chiqilgan.

Tarbiya fanini o‘qitish jarayoniga oid respublikamizda mavjud ilmiy-metodik maqolalar va adabiyotlar tahlili 
shuni ko‘rsatadiki, ta’lim tizimida ta’lim texnologiyalari vositasida o‘quv-biluv faoliyatini tashkil etish va olib 
borish jarayonlari amaliyotda keng qo‘llanib kelinmoqda.

TADQIQOT METODOLOGIYASI
Ta’lim-tarbiya jarayonlarining doimiy ravishda takomillashib borishi dars berish jarayonida qo‘llaniladigan 

yangi, rivojlanib borayotgan pedagogik texnologiyalarning turli yo‘nalish va maqsadlarda qo‘llanilishiga bog‘liq. 
Bugungi kunda ilm-fan va texnikaning rivojlanishi ta’lim texnologiyalarining ham takomillashishiga sabab 
bo‘lmoqda. Texnologiya yunoncha so‘zdan olingan bo‘lib, “techne” – mahorat, san’at, “logos” – fan, ta’limot 
ma’nolarini anglatadi. Texnologiya – biror ishda, mahoratda yoki san’atda qo‘llaniladigan usullar majmuasidir. 

Tarbiya fanini o‘qitish jarayonida ta’lim usullarining rivojlanishiga shu nuqtai nazardan qarab, uni shartli 
ravishda quyidagi bosqichlarga ajratish mumkin:

1)	 pedagogning “o‘z qo‘l kuchi” bilan o‘qitish bosqichi, ya’ni o‘quvchi uchun axborot manbai o‘qituvchining o‘zi 
bo‘ladigan jarayon;

2)	 o‘quv kitoblari va darsliklar yaratilgan hamda keng qo‘llanilgan bosqich;

3)	 audiovizual vositalar qo‘llanilgan bosqich;

4)	 o‘qitishni boshqarishda oddiy avtomatlashtirish vositalarini qo‘llash bosqichi;

5)	 o‘qitishni zamonaviy AKT vositalari yordamida boshqarishning avtomatlashtirilgan bosqichi. 

Pedagogik texnologiyaning asosiy elementlari quyidagilardan iborat: pedagogik muloqot texnologiyasi, 
pedagogik talab texnologiyasi, baholash texnologiyasi, axborotning ta’sir ko‘rsatish texnologiyasi hamda peda-
gogik vaziyatlarni yaratish va ularni yechish texnologiyasi. Pedagogik muloqot texnologiyasida o‘qituvchining 
o‘quvchilar bilan muloqoti muhim o‘rin tutadi. Muloqotning asosiy vazifalari shaxsni tanish, axborot almashish, 
kelgusi pedagogik muloqotni modellashtirish va tahlil etish, muloqotdan olinadigan tasavvurlarni shakllantirish, 
muloqot yuzasidan fikr almashish, pedagogik muloqotni tashkil etishning texnikasi va texnologiyasini belgilash 
hamda ishga ijodiy yondashishni ta’minlashdan iborat. 

1	 https://lex.uz/docs/-6438903 
2	 https://lex.uz/ru/docs/-6008663 

Pedagogik talab texnologiyasi “pedagogik talab” tushunchasi, uning o‘ziga xos xususiyatlari, xulq-atvor 
va ijtimoiy-madaniy qoidalarning namoyon bo‘lishi, o‘quvchi-talabaga bo‘lgan hurmat va talab, shuningdek, 
pedagogik talabning psixologik tamoyillari hamda mezonlarini qamrab oladi. Baholash texnologiyasi peda-
gogik baho va uni mezonlash, xatti-harakatlardan olingan taassurotlar asosida voqelikni, obyekt va subyektni 
qabul qilish, baholash usullarini tanlash, o‘qituvchining o‘z imkoniyatlarini tahlil qilishi va ta’sir samaradorligini 
oshirishi hamda pedagogik baholash texnologiyasini o‘z ichiga oladi. 

Axborotning ta’sir ko‘rsatish texnologiyasi nutqiy axborot berish, “ratsional axborot berish” tushunchalari, 
demonstratsion va ko‘rgazmali vositalardan foydalanish, nutqiy ta’sir etish, suhbat, hamkorlik, tezis, argument, 
ko‘rgazmalar va obrazlardan foydalanish, shuningdek, qabul qilishning fiziologik hamda psixologik xususiyatla-
rini namoyish etish texnologiyalarini qamrab oladi. Pedagogik vaziyatlarni yaratish va ularni yechish texnologi-
yasi esa pedagogik konflikt tushunchasi, konflikt subyektlari o‘rtasidagi qarama-qarshiliklar, bo‘sh va mazmunli 
konfliktlar, holat tahlili, konfliktlarning turlari, jumladan, norozilik va qarshi chiqish holatlari hamda konfliktlarni 
yumor, hazil va mutoyiba orqali bartaraf etish shakllarini o‘z ichiga oladi. 

Zamonaviy pedagogik texnologiyaning qo‘shimcha elementlari sifatida psixologik muhit yaratish texnolo
giyasi, guruh faoliyatini tashkil etish texnologiyasi, muvaffaqiyatli va muvaffaqiyatsiz holatlarni tashkil etish 
texnologiyasi, o‘quvchining xatti-harakatiga pedagogik reaksiya qilish texnologiyasi, xulqi va odobi yomon 
o‘quvchi-talabalar bilan ishlash texnologiyasi, etik himoya texnologiyasi, muammoli vaziyatlar yaratish 
texnologiyasi, pedagogik vosita texnologiyasi hamda pedagogik improvizatsiya texnologiyasi alohida ahamiyat 
kasb etadi.

TAHLIL VA NATIJALAR
Ta’lim jarayoni nihoyatda murakkab va ko‘p qirrali jarayondir. Ta’lim samaradorligi o‘qituvchi va o‘quv

chilarning faolligiga, ta’lim vositalarining mavjudligiga, ta’lim jarayonining tashkiliy va ilmiy-metodik jihatdan 
mukammalligiga, jamiyatda bilimli kishilarga bo‘lgan ehtiyojga hamda boshqa omillarga bog‘liq. Jamiyat o‘zining 
ijtimoiy-siyosiy va iqtisodiy ehtiyojlaridan kelib chiqib, ta’lim samaradorligining yuqori bo‘lishini talab etadi.

Tarbiya fanini o‘qitish murakkab jarayon hisoblanadi. Sababi, bu jarayon uzoq muddat va davrni talab etadi 
hamda o‘qituvchi va o‘quvchilarning muntazam faoliyati natijasida amalga oshiriladi. Pedagog darsni to‘g‘ri 
tashkil etishga, tarbiyalanuvchilarga bilim berishga, mavzuni aniq dalillar asosida tushuntirishga qanchalik 
harakat qilmasin, agar o‘quvchilarning o‘zi darsda faol ishtirok etmasa, mavzuni o‘rganishga bo‘lgan qiziqishi 
va intilishi yetarli bo‘lmasa, o‘quv-biluv jarayoni ham sust kechadi. O‘qituvchi dars jarayonida o‘qitayotgan fani 
bo‘yicha ilmiy bilimlar va yangi axborotlarni berish, o‘quv jarayonini oldindan rejalashtirish hamda boshqarish 
bilan bir qatorda o‘quvchilarning o‘zlashtirish darajasini ham nazorat qilib, baholab boradi. Mashg‘ulotlar davo-
mida o‘quvchilarda mehnatga nisbatan ongli munosabatni shakllantirib, mehnat qilish ko‘nikma va malakala
rining tarkib topishiga, fikrlash qobiliyatining rivojlanishiga hamda nazariy jihatdan olgan bilimlarini amaliyotda 
qo‘llay olishiga ko‘maklashadi.

Ta’lim jarayonida ta’lim texnologiyalarini amalda qo‘llash mexanizmlarini har bir o‘qituvchi mukammal bilishi 
lozim. Ta’lim texnologiyalaridan dars jarayonida foydalanishda pedagog axborot-kommunikatsiya texnologi-
yalaridan samarali foydalanishni bilishi, ta’lim oluvchilarning ta’lim olishga bo‘lgan qiziqishi va motivatsiyasini 
oshira olishi hamda ta’lim tamoyillari asosida o‘quv jarayonini boshqarish mahoratiga ega bo‘lishi zarur. Keys-
stadi texnologiyasini qo‘llash umumiy o‘rta ta’lim maktablarida o‘quvchilarning bilish faoliyatini oshirishning 
samarali vositalaridan biri hisoblanadi. Mazkur texnologiya o‘quvchilarda mustaqil fikrlash, qaror qabul qilish va 
vaziyatni to‘g‘ri baholash ko‘nikmalarini rivojlantirishga xizmat qiladi.

Bugungi kunda keys-stadi texnologiyasining samaradorligi dars jarayoni sifati, ta’limning maqsad va vazi-
falari, o‘quv materialining mazmuni hamda o‘quvchilarni ta’lim jarayoniga faol jalb etish bilan bevosita bog‘liqdir. 
Har bir keys-stadi texnologiyasini qo‘llash o‘quvchilarning tarbiya faniga oid bilimlarni o‘zlashtirish sifatini 
oshirishga, amaliy ko‘nikma va malakalarni shakllantirishga yo‘naltirilgan bo‘lishi lozim. Hozirgi kunda keys-
stadi texnologiyasi dars sifatini oshirish vazifalariga yangicha yondashishni, uni muntazam takomillashtirib 
borishni, yangi pedagogik texnologiyalarni yaratish va amaliyotga joriy etishni taqozo etmoqda.

Jumladan, umumiy o‘rta ta’lim maktablarida o‘qitiladigan tarbiya fani bo‘yicha darslarni yangi usuldagi 
masalalar, topshiriqlar va vazifalar bilan boyitish, shu bilan birga, ularning dasturiy ta’minotini yaratish orqali 
takomillashtirish maqsadga muvofiqdir. Tarbiya fani bo‘yicha dars jarayonining mantiqiy-tuzilmaviy shaklini 
aniqlash, uni hayot va turmush talablariga moslashtirish, muammoli vaziyatlar hamda topshiriqlarga yechim 
topish o‘quvchilarning mantiqiy tafakkurini rivojlantirishga, to‘g‘ri qaror qabul qila olish salohiyatini yuksalti
rishga xizmat qiladi.

XULOSA
Tarbiya darslarini tashkil etish texnologiyalari orqali o‘quvchilarda ma’naviy-axloqiy fazilatlarni shakllanti-

rish, o‘quv-biluv jarayonlarini maqsadli, loyihalashtirilgan va interfaol metodlar asosida tashkil etish mumkin. 
Yosh avlodning kamol topishida umumiy o‘rta ta’lim maktablarida “Tarbiya” fanining o‘qitilishi muhim ahamiyat 
kasb etadi. “Yoshlikda olingan bilim toshga o‘yilgan naqsh kabidir”, degan hikmatda ta’kidlanganidek, yoshlikda 
berilgan tarbiya har bir yosh avlodning kelajagi uchun mustahkam poydevor vazifasini bajaradi. Shu bois, 
“Tarbiya” darslarini samarali tashkil etish va olib borish tarbiya fani o‘qituvchilaridan katta mas’uliyat hamda 
yuqori pedagogik mahoratni talab etadi.

Tarbiya darslarida keys-stadi texnologiyalaridan foydalanish, ayniqsa, past o‘zlashtiruvchi o‘quvchilarning 
faolligini oshirishga, ularni dars jarayoniga kengroq jalb etishga hamda tarbiyaviy natijalarning samaradorligini 
yuksaltirishga xizmat qiladi. Shuningdek, zamonaviy texnologiyalar yordamida ma’lumotlarni qiziqarli va tushu-
narli shaklda o‘quvchilarga yetkazish imkoniyati yaratiladi.

Bugungi kunda ta’lim sifati va samaradorligini oshirishda o‘qituvchining kasbiy kompetentligi, bilim dara-
jasi, o‘quvchilar psixologiyasini chuqur bilishi hamda zamonaviy pedagogik texnologiyalarni puxta egallaganligi 
muhim ahamiyatga ega. Ta’lim jarayonida o‘quvchilarga bilim va ma’lumotlarni to‘g‘ri hamda aniq yetkazishda 
o‘qituvchining “Tarbiya” fani darslarida keys texnologiyalarini qo‘llash bo‘yicha ilmiy-metodik mahorati yuqori 
darajada bo‘lishi zarur. Shu bilan birga, u o‘quvchilarda fanga qiziqish uyg‘ota olishi, ularning intiluvchanligini 
va darsga bo‘lgan mas’uliyatini oshira bilishi kerak.

Ana shundagina o‘quvchilarning bilim saviyasi, ma’naviy shakllanishi va odob-axloq darajasi yuksalib, ular 
har tomonlama yetuk, barkamol va komil insonlar bo‘lib voyaga yetishlariga erishish mumkin.

Foydalanilgan adabiyotlar ro‘yxati:
1.	 O‘zbekiston Respublikasi Prezidentining 2023-yil 20-apreldagi PQ-128-son “Ilmiy-metodik va tadqiqot ishlari sifatini 

oshirish orqali ta’lim tizimini kompleks rivojlantirishni jadallashtirish bo‘yicha chora-tadbirlar to‘g‘risida”gi qarori https://
lex.uz/docs/-6438903 

2.	 O‘zbekiston Respublikasi Prezidentining 2022-yil 11-maydagi PF-134-son3 “2022-2026-yillarda maktab ta’limini rivoj
lantirish bo‘yicha milliy dasturni tasdiqlash to‘g‘risida”gi farmoni https://lex.uz/ru/docs/-6008663 

3.	 Mirziyoyev Sh.M. Yangi Oʻzbekiston strategiyasi. – T.: Oʻzbekiston, 2021. – 47 b. https://lex.uz/docs/-5841063 
4.	 Avloniy A. Turkiy guliston yoxud axloq. – Toshkent: Oʻzbekiston Milliy nashriyoti, 2004. – 6 b.
5.	 Hoshimov K., Nishonova S. Pedagogika tarixi. II qism: darslik. – Toshkent: Alisher Navoiy nomidagi Oʻzbekiston Milliy 

kutubxonasi nashriyoti, 2005. – 20-28 b.
6.	 Olimov Sh.Sh., Karimova V. Tarbiyaviy ishlar metodikasi. – Buxoro, 2021.

3	  https://lex.uz/ru/docs/-6008663 

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Geografiya fanlari

